Ո Ր Ո Շ ՈՒ Մ
Կատարողական վարույթը կասեցնելու մասին
«22» «12» 2016թ.                                                   				   ք. Իջևան

	ՀՀ ԱՆ ԴԱՀԿ ծառայության Տավուշի  մարզային  բաժնի հարկադիր կատարող, արդարադատության ավագ լեյտենանտ Ս. Ղալթախչյանս ուսումնասիրելով 08.07.2016թ. հարուցված թիվ 02028447 կատարողական վարույթի  նյութերը.

Պ Ա Ր Զ Ե Ց Ի

Կենտրոն և Նորք-Մարաշ վարչական շրջանների ընդհանուր իրավասության դատարանի կողմից 15.02.2016թ. տրված թիվ ԵԿԴ/1826/17/15 կատարողական թերթի համաձայն պետք Անահիտ Իսրայելի Իսահակյանից և Ավետիք Հրաչիկի Աղասարյանից համապարտության կարգով հօգուտ «Յունիբանկ» ՓԲԸ-ի բռնագանձել 14 229,44 ԱՄՆ դոլարին համարժեք ՀՀ դրամ և հաշվարկել տոկոսներ, ինչպես նաև պետք է բռնագանձել 213 ԱՄՆ դոլարին համարժեք ՀՀ դրամ՝ որպես հայցվորի կողմից նախապես վճարված արբիտրաժային վճարի գումար:
Գումարների բռնագանձումը տարածել կողմերի միջև 20.03.2013թ. կնքված թիվ 031-1140/Հ «Անշարժ գույքի հաջորդող հիփոթեքի  պայմանագրի» համաձայն գրավադրված`պատասխանող Ավետիք Աղասարյանին սեփականության իրավունքով պատկանող ՀՀ Տավուշի մարզ, ք. Իջևան, Մյասնիկյան 4 հասցեում գտնվող անշարժ գույքի, ինչպես նաև պատասխանողներ Ա/Ձ Անահիտ Իսահակյանին և Ավետիք Աղասարյանին սեփականության իրավունքով պատկանող գույքի, այդ թվում` նաև դրամական միջոցների վրա:
Պահանջատիրոջ թիվ Ի-1441 գրության համաձայն  Անահիտ Իսրայելի Իսահակյանի և Ավետիք Հրաչիկի Աղասարյանի պարտքը 15.11.2016թ. դրությամբ կազմում է 22.635 ԱՄՆ դոլարին համարժեք ՀՀ դրամ և 102.361 ՀՀ դրամ՝ որպես պետական տուրքի գումար:
Անահիտ Իսրայելի Իսահակյանից և Ավետիք Հրաչիկի Աղասարյանից համապարտության կարգով պետք է  նաև բռնագանձել բռնագանձման ենթակա գումարի 5 տոկոսը, որպես կատարողական գործողությունների կատարման ծախսի գումար: 
Կատարողական գործողությունների ընթացքում արգելանք է կիրառվել Ավետիք Աղասարյանին սեփականության իրավունքով պատկանող և գրավաի առարկա հանդիսացող Իջևան քաղաքի Մյասնիկյան փողոցում գտնվող 4 տան վրա և նշանակվել է ապրանքագիտական փորձաքննություն, որը փորձագետի կողմից գնհատվել է  9.700.000 ՀՀ դրամ:
             Պարտապաններին պատկանող այլ գույք և դրամական միջոցներ, որոնց վրա կարելի է բռնագանձում տարածել, չեն հայտնաբերվել:
Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.

Ո Ր Ո Շ Ե Ց Ի

	Կասեցնել 08.07.2016 թ. հարուցված թիվ 02028447 կատարողական վարույթը 60-օրյա ժամկետով:
Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.
Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.
Որոշման պատճենն ուղարկել կողմերին.
Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:


 Հարկադիր կատարող 						           Ս. Ղալթախչյան
